
Konkluzjonijiet tal-Kunsill dwar il-massimizzazzjoni tar-rwol tal-isport tal-massa fl-izvilupp ta’ hiliet
trasversali, spe¢jalment fost iz-zghazagh

(2015/C 172/03)

IL-KUNSILL TAL-UE U R-RAPPREZENTANTI TAL-GVERNIJIET TAL-ISTATI MEMBRI, IMLAQQGHIN FI HDAN IL-KUNSILL,

FILWAQT LI JFAKKRU FL-ISFOND POLITIKU GHAL DIN IL-KWISTJONI, KIF JINSAB FL-ANNESS, U BMOD PARTIKOLARI DAWN LI
GEJJIN:

1. L-Istrategija Ewropa 2020 u l-inizjattivi ewlenin taghha, li jenfasizzaw il-htiega li z-zghazagh jinghataw il-hiliet
u l-kompetenzi necessarji u li jigu indirizzati livelli gholjin ta’ qghad fost iz-zghazagh fl-Ewropa, kif ukoll
ir-Rapport ta’ sintezi dwar ir-revizjoni ta’ nofs it-term tal-Istrategija Ewropa 2020 ('), li jelenka fost l-eziti ewlenin
tieghu r-rwol siewi tas-settur tal-isport bhala strument ta’ koezjoni u inkluzjoni so¢jali.

2. I-Pjan ta’ Hidma tal-Unjoni Ewropea ghall-Isport ghall-2014-2017 (3, li jenfasizza l-kontribut importanti tal-isport
ghall-ghanijiet generali tal-Istrategija Ewropa 2020, minhabba l-potenzjal kbir tas-settur li jikkontribwixxi ghal tkab-
bir intelligenti, sostenibbli u inkluziv. Wahda mit-tliet prijoritajiet tal-Pjan ta’ Hidma - “L-isport u s-so¢jeta” - tenfa-
sizza r-rabtiet tal-isport mal-impjieg, l-edukazzjoni u t-tahrig.

3. Ir-Rizoluzzjoni tal-Kunsill tal-20 ta’ Lulju 2006 dwar ir-rikonoxximent tal-valur tat-taghlim mhux formali u infor-
mali fil-qasam taz-zghazagh Ewropej (%) tenfasizza li t-taghlim mhux formali u informali jista’ jghin liz-zghazagh
jiksbu gharfien, hiliet u kompetenzi addizzjonali u jikkontribwixxi ghall-izvilupp personali, l-inkluzjoni socjali
u ¢-¢ittadinanza attiva taghhom, u b’hekk itejjeb il-prospettivi taghhom ghall-impjieg; u li rikonoxximent akbar ta’
dawn ghandu jinghata l-kunsiderazzjoni dovuta mill-impjegaturi, l-edukazzjoni formali u s-so¢jeta ¢ivili ingenerali.

4. Ir-Rakkomandazzjoni tal-Kunsill tal-20 ta’ Dicembru 2012 dwar il-validazzjoni tat-taghlim mhux formali u infor-
mali (%), li tidentifika opportunitajiet u mekkanizmi li jghinu biex I-gharfien, il-hiliet u l-kompetenzi miksuba per-
mezz ta’ taghlim mhux formali u informali jkollhom rwol importanti fit-tishih tal-impjegabbilta u I-mobbilta, kif
ukoll biex tizdied il-motivazzjoni ghal taghlim tul il-hajja.

JIRRIKONOXXU LI:

5. Il-partecipazzjoni fl-isport tal-massa (°), filwaqt li l-ewwel u gabel kollox hija attivita ta’ rikreazzjoni fizika, iggib
maghha valur mizjud addizzjonali fir-rigward ta’ so¢jeta fl-Ewropa aktar b’sahhitha u b’'mod generali aktar inkluziva
u sostenibbli. Din tista’ tizviluppa attitudnijiet u valuri so¢jali pozittivi, kif ukoll il-hiliet u l-kompetenzi tal-indi-
vidwi, inkluzi l-hiliet trasversali (°) bhall-abbilta tal-hsieb kritiku, it-tehid ta’ inizjattivi, is-soluzzjoni tal-problemi
u l-hidma kollaborattiva (7).

6. Jehtieg li nirreagixxu ghar-rekwiziti li qed jizdiedu ta’ ekonomija tal-gharfien avvanzata, b'mod partikolari
fir-rigward tal-izvilupp tal-hiliet trasversali u l-abbilta li dawn il-hiliet jigu applikati bejn diversi setturi; fi zmien fejn
dak li jitlob is-suq tax-xoghol qed jinbidel spiss, l-impjegaturi jaghtu valur kbir lill-hiliet trasversali, izda spiss jindi-
kaw li l-impjegati godda huma neqsin minn hiliet bhal dawn.

(") Dokument 16559/14.

() GUC183,14.6.2014, p. 12.

() GUC168,20.7.2006, p. 1.

() GUC398,22.12.2012, p. 1.

() “L-isport tal-massa” tfisser l-isport organizzat ipprattikat fil-livell lokali mill-isportivi mhux professjonali, u l-isport ghal kulhadd. Sors:
Ir-Regolament (UE) Nru 1288/2013 tal-Parlament Ewropew u tal-Kunsill (GU L 347, 20.12.2013, p. 50).

(°) Diversi agenziji u organizzazzjonijiet taw ismijiet differenti lil dawn il-hiliet, li jvarjaw minn “kompetenzi ewlenin” ghal “hiliet interper-
sonali”, “hiliet trasferibbli” jew “hiliet essenzjali”, “hiliet ewlenin ghax-xoghol” jew “hiliet ewlenin ghall-impjegabbilta”. Skont il-Glossarju
tan-Netwerk Ewropew ghall-Politika dwar l-Iggwidar Tul il-Hajja, il-hiliet trasversali huma rilevanti ghal impjiegi u okkupazzjonijiet min-
barra dawk li ghandhom attwalment jew li kellhom re¢entement. Dawn il-hiliet jistghu wkoll ikunu nkisbu permezz ta’ attivitajiet mhux
marbuta max-xoghol jew dawk ta’ rikreazzjoni jew permezz ta’ partecipazzjoni fedukazzjoni jew tahrig. B'mod aktar generali, dawn
huma hiliet, i gew mitghallma fkuntest wiched jew biex jindirizzaw sitwazzjoni jew problema partikolari u li jistghu jigu ttrasferiti ghal
kuntest iehor.

() COM(2012)669 final.

7. Firrigward tal-kontribut tal-isport ghall-izvilupp tal-hiliet trasversali, hemm potenzjal li ghadu ma giex sfruttat,
specjalment ghaz-zghazagh, peress li l-hiliet i gew akkwistati permezz tat-taghlim mhux formali (') u informali (%)
huma siewja ghall-izvilupp personali u professjonali, inkluz fis-suq tax-xoghol u fit-taghlim tul il-hajja ().

8. Firrigward tar-rikonoxximent tal-valur tal-hiliet trasversali miksuba b’taghlim mhux formali u informali permezz
tal-isport tal-massa, l-ewwel passi huma s-sensibilizzazzjoni u l-vizibilita primarjament fost il-partecipanti nfushom,
genituri, voluntiera u persunal, izda wkoll fis-so¢jeta ingenerali, inkluzi impjegaturi.

JENFASIZZAW LI

9. L-isport jaghti kontribut ghall-objettivi strategici tal-Unjoni ta’ tkabbir, impjiegi u koezjoni so¢jali, inkluzi l-isfidi
urgenti li [-Ewropa qed tiffac¢ja attwalment bhar-rati gholja persistenti ta’ qghad fost iz-zghazagh (*) fl-Ewropa.
Sabiex l-isport ikompli jizviluppa I-potenzjal kollu tieghu f'dan ir-rigward, huwa importanti li ssir hidma biex jittie-
hed approc¢ transsettorjali li jinvolvi ogsma ta’ politika ohrajn bhall-edukazzjoni u t-tahrig, iz-zghazagh u l-impjieg,
l-affarijiet so¢jali u s-sahha pubblika.

10. L-isport mhux tradizzjonali () huwa ta’ spiss partikolarment attraenti ghaz-zghazagh, inkluzi dawk b'inqas opportu-
nitajiet, u l-possibiltajiet li dan joffri jistghu jigu esplorati aktar.

11. Persunal kompetenti, inkluzi l-voluntiera, fl-isport tal-massa huma essenzjali ghas-sensibilizzazzjoni, biex jigu sfrut-
tati l-valur mizjud u l-benefic¢ji li dan jista’ joffri fir-rigward tal-izvilupp ta’ hiliet trasversali.

FDAN IL-KUNTEST JISTIEDNU LILL-ISTATI MEMBRI TAL-UE, BKONT DOVUT TAS-SUSSIDJARJETA, BIEX:

12. Joholqu aktar sensibilizzazzjoni fost il-partijiet ikkoncernati fl-isport tal-massa, fis-socjeta u fost l-impjegaturi li
l-hiliet trasversali miksuba permezz tal-partecipazzjoni fl-isport tal-massa ghandhom valur mizjud personali, so¢jali
u ekonomiku li jista’ jintuza f'setturi.

13. Jikkooperaw u jiskambjaw prattika tajba ma’ setturi rilevanti ohrajn u fost l-Istati Membri tal-UE dwar il-beneficgji
pozittivi tal-hiliet miksuba barra mill-edukazzjoni formali permezz ta’ taghlim mhux formali u informali fl-isport
tal-massa.

14. Jinkoraggixxu l-izvilupp tal-gharfien, il-hiliet u l-kompetenzi tal-persunal kompetenti, inkluzi l-voluntiera, fl-isport
tal-massa bil-hsieb li jissahhu l-valuri so¢jali u edukattivi, kif ukoll il-hiliet trasversali, permezz tal-isport tal-massa.

15. Jinkoraggixxu shubiji innovattivi bejn il-fornituri tat-taghlim formali u mhux formali, kif ukoll bejn is-settur
taz-zghazagh u dak tal-isport, sabiex jigu zviluppati approcci ta’ taghlim li jistghu jkunu adattati fis-settur tal-isport
tal-massa.

16. Jippromwovu l-awtovalutazzjoni tal-hiliet, spe¢jalment fost iz-zghazagh, li tinkludi I-hiliet trasversali miksuba per-
mezz tal-isport tal-massa, kif ukoll l-uzu ta’ passaporti ta’ hiliet u l-mudelli ta’ CV l-aktar komuni, spec¢jalment
il-Europass.

17. Jaghmlu uzu minn arrangamenti ezistenti li ghandhom l-ghan li jippermettu l-validazzjoni ta’ hiliet u esperjenzi
miksuba f'taghlim mhux formali u informali fl-isport.

18. Tkomplu jtejbu l-partecipazzjoni generali taz-zghazagh fl-isport tal-massa, inkluzi dawk b’ingas opportunitajiet, fli-
vell nazzjonali u dak lokali, u jisfruttaw il-potenzjal pozittiv tal-isport mhux tradizzjonali f'dan ir-rigward.

(") Definizzjoni: “taghlim mhux formali” tfisser taghlim li jsehh permezz ta’ attivitajiet ippjanati (Ptermini ta’ objettivi tat-taghlim u hin
ghat-taghlim) li jinkludu xi forma ta’ appogg ghat-taghlim (ez. relazzjoni bejn student u ghalliem), izda li mhux parti mis-sistema formali
ta’ edukazzjoni u tahrig; Sors: GUL 347,20.12.2013, p- 50

(*) Definizzjoni: “taghlim informali” tfisser taghlim li jirrizulta minn attivitajiet ta’ kuljum marbutin max-xoghol, il-familja jew ir-rikreaz-
zjoni li mhuwiex organizzat jew strutturat f'termini ta’ objettivi, hin jew appogg ghat-taghlim; dan jista’ ma jkunx intenzjonali mill-pers-
pettiva ta’ min qed jitghallem; Sors: GU L 347, 20.12.2013, p. 50

() L-evidenza tissuggerixxi li fir-rigward tal-akkwist ta’ hiliet barra mill-edukazzjoni formali, 52 % tal-Ewropej igisu li huwa possibbli li
wiched jitghallem hiliet li jistghu jintuzaw aktar tard f'setturi ohra (ez. soluzzjoni tal-problemi, hidma ma’ ohrajn, ecc.). Sors: Ewrobaro-
metru Specjali 417 (2014) “Zona Ewropea ghall-hiliet u I-kwalifiki”, p. 12.

(*) Aktar minn 5 miljun zaghzugh (taht il-25 sena) kienu gieghda fl-UE-28 fit-tieni kwart tal-2014. Dan jirrapprezenta rata ta’ qghad ta’
21,7 %, filwaqt li r-rata ta’ NEET (zghazagh barra mill-edukazzjoni, impjieg jew tahrig) ir-rata kienet ta’ 13 %. Sors: Eurostat

(’) Forom emergenti godda ta’ sports li huma attraenti ghaz-zghazagh, perezempju — l-istreet soccer, il-ginnastika urbana u l-parkour,
l-iskateboarding/longboarding, l-istunt blading, l-istreetball u z-zfin urban.

JISTIEDNU LILL-KUMMISSJONI EWROPEA U LILL-ISTATI MEMBRI BIEX, FIL-LIMITI RISPETTIVI TAL-KOMPETENZA TAGHHOM:

19. Jippromwovu l-valur tal-hiliet trasversali miksuba permezz tal-isport tal-massa minn dawk li qed jitghallmu sabiex
ikunu jistghu jintuzaw b'mod effettiv fis-setturi kollha ghall-finijiet tal-impjieg, il-mobbilta fit-taghlim jew it-taghlim
tul il-hajja.

20. Jirrikonoxxu u jintegraw l-eziti pozittivi tal-hiliet trasversali zviluppati permezz tas-settur tal-isport tal-massa
fil-politiki nazzjonali u Ewropej u fi strategiji dwar l-isport, iz-zghazagh, l-affarijiet so¢jali, is-sahha, l-edukazzjoni
u l-impjieg.

21. Jirrikonoxxu u jappoggaw il-kontributi tal-organizzazzjonijiet tal-isport tal-massa fl-ghoti ta’ opportunitajiet ta’
taghlim mhux formali.

22. Jesploraw il-potenzjal ghal kooperazzjoni mas-settur taz-zghazagh, b’'mod specjali fir-rigward ta”:
a. l-applikazzjoni ta’ metodi u ghodod ta’ taghlim mhux formali fil-qasam tal-isport;
b. l-uzu ta’ attivitajiet sportivi fil-metodi ta’ taghlim mhux formali fis-settur taz-zghazagh;

c. l-inkoraggiment ta’ aktar progetti ffinanzjati mis-Servizz Volontarju Ewropew li jinvolvu voluntiera zghazagh
minn organizzazzjonijiet minghajr skop ta’ gligh fis-settur tal-isport;

d. luzu ta’ attivitajiet sportivi bhala ghodda ghall-inkluzjoni so¢jali u s-sensibilizzazzjoni, inkluz fir-rigward
tal-kontribut taghhom fl-implimentazzjoni tal-Garanzija ghaz-Zghazagh fl-Ewropa.

23. Jinkoraggixxu inizjattivi, fejn xieraq, inkluz taht il-Gimgha Ewropea tal-Isport, dwar il-valur edukattiv tal-isport, kif
ukoll dak dwar it-tishih tal-komunitajiet so¢jalment inkluzivi.

24. Jikkooperaw biex joghlew l-istandards fit-tahrig u l-ikkowcjar u fl-edukazzjoni ta’ dawk li jharrgu u l-kowcijiet kif
ukoll il-voluntiera, billi jiffacilitaw I-iskambju ta’ informazzjoni u esperjenza bejn dawk li jfasslu I-politika u I-parti-
jiet kkoncernati fl-isport;

25. Jinkoraggixxu l-volontarjat fl-isport u l-holqien ta’ sensibilizzazzjoni dwar il-valur tal-volontarjat fl-isport, b'mod
partikolari fil-kisba ta’ hiliet trasversali, jigi rikonoxxut il-volontarjat bhala forma importanti ta’ taghlim mhux for-
mali u tizdied il-mobbilta nazzjonali u transkonfinali ta’ voluntiera zghazagh.

26. Jinkoraggixxu l-uzu effettiv tal-istrumenti ta’ finanzjament tal-UE bhall-Programm Erasmus+ bhala opportunita
ghall-izvilupp ta’ hiliet trasversali, specjalment fost iz-zghazagh, biex jizdiedu wkoll l-inkluzjoni so¢jali, i¢c-cittadi-
nanza attiva kif ukoll il-parte¢ipazzjoni fl-isport tal-massa.

27. Jaghmlu uzu mill-process ta’ segwitu tar-Rakkomandazzjoni tal-Kunsill tal-20 ta’ Dicembru 2012 dwar il-validaz-
zjoni tat-taghlim mhux formali u informali biex tigi indirizzata l-kwistjoni tal-hiliet trasversali miksuba permezz
tal-isport.

JISTIEDNU LILL-KUMMISSJONI EWROPEA BIEX:

28. Twettaq studju dwar il-kontribut tal-isport ghall-impjegabbilta taz-zghazagh fil-kuntest tal-Istrategija Ewropa 2020,
inkluzi aspetti tal-hiliet trasversali miksuba permezz tal-partecipazzjoni fl-isport tal-massa.

29. Tintegra d-dimensjoni tal-isport fid-diskussjonijiet u l-avvenimenti dwar il-politiki ezistenti dwar il-hiliet, sabiex tin-
holoq sensibilizzazzjoni u jigu esplorati modi aktar konkreti biex jinkisbu hiliet trasversali fl-isport u permezz
tieghu.

30. Tkompli, inkluz fi hdan il-mandat tal-gruppi ta’ esperti stabbiliti bil-Pjan ta’ Hidma tal-UE ghall-Isport, bil-gbir ta’
data, l-ahjar prattika u l-analizi tal-importanza socjali u ekonomika tal-isport u ta’ kif l-isport tal-massa jikkontrib-
wixxi ghall-ogsma bhall-impjieg, l-edukazzjoni u t-tahrig, inkluz enfasi fuq l-izvilupp tal-hiliet personali
u trasversali.

31. Tiffacilita l-iskambju ta’ informazzjoni u l-prattika tajba, it-taghlim effettiv bejn il-pari u n-netwerking fost l-Istati
Membri, specjalment fir-rigward tal-izvilupp ta’ sport tal-massa li huwa aktar accessibbli, attraenti, diversifikat,
b'mod partikolari ghaz-zghazagh.

JISTIEDNU LILL-MOVIMENT TAL-ISPORT JIKKUNSIDRA:

32. Il-holgien ta’ sensibilizzazzjoni, spe¢jalment fost iz-zghazagh u l-genituri taghhom, li l-hiliet miksuba fl-isport
u permezz tieghu jistghu jkunu ta’ valur spe¢jali li jista’ jintuza foqsma ohra.

33. L-investiment fpersunal kompetenti li qed juza l-aktar metodi aggornati fil-hidma tieghu biex dan ikun jista’ jibbe-
nefika b’'mod shih mill-valuri addizzjonali li l-isport jista’ jaghti, inkluzi dawk tal-kisba tal-hiliet.

34. Il-holgien ta’ sensibilizzazzjoni fost il-persunal fl-isport dwar il-benefi¢¢ji pozittivi tal-hiliet trasversali miksuba fat-
tivitajiet sportivi permezz ta’ taghlim mhux formali u informali u l-valur mizjud so¢jali u ekonomiku generali
tal-isport tal-massa.

35. L-esplorazzjoni tal-potenzjal ghall-kooperazzjoni u l-iskambju ta’ prattika tajba ma’ organizzazzjonijiet taz-zgha-
zagh, b'mod partikolari f'dak li jirrigwarda l-applikazzjoni ta’ metodi u ghodod ta’ taghlim mhux formali fil-qasam
tal-isport.

36. L-iskambju tal-ahjar prattika dwar kif jitrawwem u jigi ddiversifikat il-moviment tal-isport tal-massa, u l-iskambju
ta’ prattika tajba fir-rigward tal-izvilupp ta’ tipi godda ta’ sport tal-massa, ez l-isport mhux tradizzjonali.

ANNESS

FILWAQT LI JFAKKRU FL-ISFOND POLITIKU TA’ DIN IL-KWISTJONI

1. Ir-Rakkomandazzjoni tal-Parlament Ewropew u tal-Kunsill tat-18 ta’ Dicembru 2006 dwar il-kompetenzi ewlenin
ghat-taghlim tul il-hajja () fejn il-kompetenza so¢jali hija marbuta mal-benessri personali u sog¢jali li jitlob fehim ta’
kif l-individwi jistghu jizguraw l-ahjar sahha fizika u mentali, inkluz bhala rizorsa ghall-individwu nnifsu
u ghall-familja tieghu, u ghall-ambjent so¢jali immedjat tieghu, u l-gharfien ta’ kif stil ta’ hajja tajjeb ghas-sahha jista’
jikkontribwixxi ghal dan. Sabiex ikun hemm partecipazzjoni interpersonali u so¢jali tajba huwa essenzjali li jigu
mifhuma l-kodi¢i ta’ kondotta u l-manjieri generalment accettati fis-socjetajiet u l-ambjenti differenti (ez. fuq
ix-xoghol). I-hiliet ewlenin ta’ din il-kompetenza jinkludu l-abbilta li l-individwu jikkomunika b’'mod kostruttiv
fambjenti differenti, ikun tolleranti, jesprimi u jithem opinjonijiet differenti, jinnegozja bil-kapacita li titrawwem
il-fidu¢ja, u li jhoss l-empatija. L-individwi ghandhom ikunu kapaci li jifilhu ghall-istress u I-frustrazzjoni u jespri-
muhom b’'mod kostruttiv u ghandhom ukoll jiddistingwu bejn l-oqsma personali u dawk professjonali.

2. Il-Linji Gwida Ewropej ghall-validazzjoni ta’ taghlim mhux formali u informali (%) jenfasizzaw li l-validazzjoni ta’
taghlim mhux formali u informali qieghda titqies dejjem aktar bhala mezz ta’ kif jittejjeb it-taghlim tul il-hajja
u fl-ambiti kollha taghha. Aktar pajjizi Ewropej qed jenfasizzaw l-importanza li jsir vizibbli u jinghata valur
lit-taghlim li jsehh barra l-istituzzjonijiet formali tal-edukazzjoni u t-tahrig, perezempju fuq ix-xoghol, fattivitajiet
tal-hin liberu u d-dar.

3. I-Konkluzjonijiet tal-Kunsill tat-18 ta’ Novembru 2010 dwar ir-rwol tal-isport bhala sors u mutur tal-inkluzjoni
so¢jali attiva (’) jenfasizzaw li l-access ghal diversi aspetti tal-isport u l-partecipazzjoni fihom huma importanti
ghall-izvilupp personali, is-sens ta’ identita u appartenenza tal-individwu, il-benessri fiziku u mentali, l-awtonomiz-
zazzjoni, il-kompetenzi u n-netwerks so¢jali, il-komunikazzjoni interkulturali u l-impjegabbilta.

4. Il-Konkluzjonijiet tal-Kunsill tad-29 ta’ Novembru 2011 dwar ir-rwol tal-attivitajiet volontarji fl-isport ghall-pro-
mozzjoni tac-¢ittadinanza attiva (%) jenfasizzaw il-htiega li jigu promossi l-attivitajiet ta’ volontarjat fl-isport bhala
ghodda importanti ghat-titjib tal-kompetenzi u l-hiliet, fforma ta’ taghlim mhux formali u informali wkoll.

5. II-Konkluzjonijiet tal-Kunsill tal-15 ta’ Frar 2013 dwar l-investiment fl-edukazzjoni u t-tahrig — reazzjoni ghar-
Revizjoni tal-Edukazzjoni: Ninvestu fil-hiliet ghal eziti so¢joekonomici ahjar u l-Istharrig Annwali dwar it-Tkabbir
tal-2013 (%), jistiednu lill-Istati Membri biex jintroducu mizuri ghall-izvilupp tal-hiliet u l-kompetenzi trasversali kif
deskritti fir-Rakkomandazzjoni tal-2006 dwar il-kompetenzi ewlenin ghat-taghlim tul il-hajja.

6. Il-Konkluzjonijiet tal-Kunsill tas-26 ta’ Novembru 2013 dwar il-kontribut tal-isport ghall-ekonomija tal-UE, u b’'mod
partikolari ghat-trattament tal-qghad fost iz-zghazagh u l-inkluzjoni so¢jali (), jirrikonoxxu li permezz tal-involvi-
ment fl-isport, iz-zghazagh jistghu jiksbu hiliet u kompetenzi personali u professjonali specifici li jtejbu l-impjegab-
bilta. Dawn jinkludu t-taghlim dwar kif titghallem, il-kompetenzi socjali u ¢ivici, it-tmexxija, il-komunikazzjoni,
il-hidma f'tim, id-dixxiplina, il-kreattivita, l-intraprenditorija.

() GUL 394, 30.12.2006, p. 10.
() Linji Gwida Ewropej ghall-Validazzjoni tat-Taghlim Mhux Formali u Informali. Cedefop (2009).
() GU C 326, 3.12.2010, p. 5.

